
၁။ ကုိဗစ်-၁၉ ကာကွယ်ဆေးများ၏ ဘေးကင်းရေးသည် 
ထိပ်တန်း ဦးစားပေး ဖြစ်သည်။ 
ကာကွယ်ဆေးအားလံုးကုိ တတ်နုိင်သမျှ ဘေးကင်းစေရန် ယူအက်စ်  
ကာကွယ်ဆေး ဘေးကင်းရေး စနစ်က သေချာအောင် လုပ်ဆောင်သည်။ ဤ
ကာကွယ်ဆေးကုိ ရှာဖွေတွေ့ရိှသည်မှာ ပံုမှန်ထက် ပုိမြန်သော်လည်း ၎င်းသည်  
ဖော်စပ်ရန် ပုိကြာခ့ဲသော အခြား ကာကွယ်ဆေးများက့ဲသ့ုိ ဘေးမကင်းလျှင် ယူအ
က်စ် အစားအသောက်နှင့် ဆေးဝါး စီမံကွပ်ကဲရေးဌာန (FDA) က ခွင့်ပြုချက် ပေးခ့ဲ
မည် မဟုတ်ပါ။

၂။ ကုိဗစ်-၁၉ ကာကွယ်ဆေးသည် သင့်အား ကူညီကာကွယ်ပါ
မည်။
ဆေးနှစ်ကြိမ် ထုိးရန် လုိအပ်ပါသည်။ သင်သည် လက်ရိှတွင် ရနုိင်သော ကုိဗစ်-၁၉  
ကာကွယ်ဆေးကုိ နှစ်ကြိမ် ထုိးရန် လုိအပ်ပါသည်။ ကာကွယ်ဆေးက သင့်အား ဤ
ပြင်းထန်သော ရောဂါမှ အကောင်းဆံုး ကာကွယ်မုှ ပေးနုိင်ရန် သင်သည် ပထမ
အကြိမ် ဆေးထုိးပြီးနောက် သံုးပတ်အကြာတွင် ဒုတိယအကြိမ် ထုိးရန် လုိအပ်
ပါသည်။

၃။ ကာကွယ်ဆေးကုိ ဘယ်အချိန်၊ ဘယ်နေရာမှာ ရနုိင်မလဲ။
ယခုအချိန်တွင် ကုိဗစ်-၁၉ ကာကွယ်ဆေးကုိ ကျန်းမာရေး ဝန်ထမ်းများနှင့် ရေရှည်  
စောင့်ရှောက်ရေး ဂေဟာများသ့ုိ ပေးဝေနေသည်။ လာမည့်အဆင့်တွင် မရိှမဖြစ်  
အလုပ်သမားများကုိ ပေးရန် ကျွနု်ပ်တ့ုိ မျှော်လင့်သည်။ Hormel Foods သည်  
ကာကွယ်ဆေး ရရိှနုိင်မုှနှင့် ပတ်သက်၍ ဒေသတွင်းနှင့် ပြည်နယ် ကျန်းမာရေး 
စောင့်ရှာက်မုှ အရာရိှများနှင့် ပူးပေါင်းဆောင်ရွက်မည် ဖြစ်ပြီး သတ်မှတ်ထားသော  
အချိန်အကြောင်း ကျွနု်ပ်တ့ုိ သိရသည်နှင့် သင့်အား အသိပေးပါမည်။ ဆေးပေးနုိင်
မုှသည် လာမည့် ရက်သတ္တပတ်များနှင့် လများအတွင်း မြင့်တက်လာပါမည်။  
နွေရာသီရောက်လျှင် ကာကွယ်ဆေး ထုိးလုိသူ မည်သူကုိမဆုိ ထုိးပေးနုိင်မည်ဟု  
မျှော်လင့်ထားပါသည်။

ကျွနု်ပ်တ့ုိ၏ ပန်းတုိင်မှာ ဆေးပမာဏများများ ရရိှနုိင်သည်နှင့် လူတုိင်း ကုိဗစ်-၁၉  
ကာကွယ်ဆေး လွယ်ကူစွာထုိးနုိင်ရန် ဖြစ်သည်။ အစီအစဉ်မှာ ကာကွယ်ဆေး 
ကျယ်ပြန့်စွာ ရရိှနုိင်သည်နှင့် ဆရာဝန်များ၏ ဆေးခန်းများ၊ လက်လီ ဆေးဆုိင်များ
၊ ဆေးရံုများနှင့် ဗဟုိအစုိးရ၏ သတ်မှတ်အရည်အချင်း ပြည့်မီသော ကျန်းမာရေး
စင်တာများတွင် ကုိဗစ်-၁၉ ကာကွယ်ဆေးများ ပေးမည့် ကာကွယ်ဆေးပေးသူ 
ထောင်နှင့်ချီ၍ ထားရန် ဖြစ်သည်။

၄။ ဘေးထွက်ဆုိးကျုိးများ ရိှနုိင်သလား။
ကုိဗစ်-၁၉ ကာကွယ်ဆေး ထုိးပြီးနောက် သင့်တွင် ဘေးထွက်ဆုိးကျုိးများ ရိှနုိင်
ပါသည်။ ယင်းမှာ သင့်ခန္ဓာကုိယ်က ကာကွယ်ရေး မြှင့်တင်နေပြီး ကာကွယ်ဆေး  
အလုပ်လုပ်နေပြီ ဖြစ်ကြောင်း ဖြစ်ရုိးဖြစ်စဉ် ညှွန်ပြချက် ဖြစ်သည်။ ကုိဗစ်-၁၉ 
ကာကွယ်ဆေးထုိးခြင်းကြောင့် ဖြစ်ပေါ်သော ဘေးထွက်ဆုိးကျုိးများမှာ  
လက်မောင်းနာခြင်းမှစ၍ တုတ်ကွေး အပျော့စားက့ဲသ့ုိ ရောဂါလက္ခဏာများအထိ  
ကဲွပြားနုိင်သည်။ ယင်းမှာ ကျွနု်ပ်တ့ုိ မကုိင်တွယ် မဖြေရှင်းနုိင်သော အရာများ  
မဟုတ်ပါ။

၅။ ကာကွယ်ဆေးထုိးရန် မည်မျှ ကုန်ကျမည်နည်း။
ကုိဗစ်-၁၉ ကာကွယ်ဆေးထုိးရန် ကုန်ကျစရိတ်သည် အခက်အခဲတစ်ခု မဟုတ်ပါ
။ ယူအက်စ် အခွန်ဆောင်သူများ၏ ဒေါ်လာများနှင့် ဝယ်ထားသော ကာကွယ်ဆေး
များကုိ အမေရိကန် ပြည်သူများကုိ အခမ့ဲ ပေးပါမည်။

၆။ ကာကွယ်ဆေး တစ်မျုိးတည်း ရရိှနုိင်သလား။
လက်ရိှတွင် အသံုးပြုရန် ခွင့်ပြုချက်ရထားသော ကာကွယ်ဆေး နှစ်မျုိး ရိှပါသည်။ 
Pfizer/BioNTech နှင့် Moderna က ဖော်စပ်ထားသော ကာကွယ်ဆေးများကုိ  
လက်ရိှတွင် အသံုးပြုနေသည်။ နှစ်မျုိးလံုး၏ ရလဒ်များသည် အလွန်ကောင်းသည်။ 
နောက်ထပ် ကုိဗစ်-၁၉ ကာကွယ်ဆေးများကုိ FDA က ခွင့်ပြုပေးလျှင် သ့ုိမဟုတ်  
အတည်ပြုပေးလျှင် ကာကွယ်ဆေးထုိးရေးဆုိင်ရာ ကျင့်သံုးမုှများ အကြံပေး  
ကော်မတီသည် ကာကွယ်ဆေးတစ်ခုစီအကြောင်း ရရိှနုိင်သော ဒေတာအားလံုးကုိ  
သံုးသပ်ရန် အများပြည်သူဆုိင်ရာ အစည်းအဝေးများကုိ လျင်မြန်စွာ ကျင်းပပြီး ၎
င်းတ့ုိကုိ အမေရိကန် ပြည်ထောင်စုတွင် အသံုးပြုရန် ထောက်ခံချက်ပေးမည်  
ဖြစ်သည်။

၇။ ကာကွယ်ဆေးကုိ ကျယ်ပြန့်စွာ ရရိှနုိင်ပြီးနောက် ကျွနု်ပ်တ့ုိ
အတွက် ပံုမှန် လူနေမုှဘဝ ပြန်ရနုိင်မည်လား။
ကုိဗစ်-၁၉ ကာကွယ်ဆေးများသည် ဤကပ်ရောဂါကုိ ရပ်တန့်ရန် ကျွနု်ပ်တ့ုိအား  
ကူညီပေးသော အရေးကြီးသည့် ကိရိယာများစွာထဲမှ တစ်ခု ဖြစ်သည်။ ကျွနု်ပ်
တ့ုိသည် ကုိဗစ်-၁၉ ကာကွယ်ဆေးများ ပြင်ပလောက အခြေအနေများတွင် မည်သ့ုိ  
အသံုးဝင်ကြောင်း ပုိမုိလေ့လာနေစဉ် ဤကပ်ရောဂါကုိ ရပ်တန့်အောင် ကူညီပေး
မည့် ရရိှနုိင်သော ကိရိယာအားလံုးကုိ ဆက်လက်အသံုးပြုရန် လူတုိင်းအတွက်  
အရေးကြီးသည်။ အခြားသူများအနားတွင် ရိှနေစဉ် သင့်ပါးစပ်နှင့် နှာခေါင်းကုိ  
နှာခေါင်းစည်း အုပ်ထားပါ၊ အခြားသူများနှင့် အနည်းဆံုး ၆ ပေ ခွာနေပါ၊ လူစုလူ
ဝေးကုိ ရှောင်ရှားပြီး မကြာခဏ လက်ဆေးပါ။

၈။ လူတုိင်း ကာကွယ်ဆေး ထုိးသင့်သလား။
ကာကွယ်ဆေးထုိးနုိင်သူအားလံုးသည် ကုိဗစ်-၁၉ ကာကွယ်ဆေး ထုိးသင့်သည်
။ ပံုမှန် လူနေမုှဘဝ ပြန်ရရန် အကောင်းဆံုး နည်းလမ်းမှာ ကုိဗစ်-၁၉ ပြန့်န့ံှမုှကုိ 
ရပ်တန့်နုိင်ရန်အတွက် ကာကွယ်ဆေးထုိးရန် ဖြစ်သည်။ လူပေါင်းများစွာကုိ  
ကာကွယ်ဆေး ထုိးခြင်းဖြင့်သာ ကျွနု်ပ်တ့ုိသည် ကျွနု်ပ်တ့ုိ၏ အသုိင်းအဝုိင်းများမှ  
ထုိဗုိင်းရပ်စ်ကုိ ရှင်းလင်းသုတ်သင်မည်ဖြစ်သည်။ ထ့ုိပြင် အချ့ုိသူများတွင် ကုိဗစ်-
၁၉ ကြောင့် ရောဂါလက္ခဏာ အပျော့စားများ ရိှနုိင်သော်လည်း အခြားသူများတွင် 
ပြင်းထန်သော နာတာရှည် ကျန်းမာရေး ပြဿနာများနှင့် သေဆံုးခြင်းက့ဲသ့ုိ  
ပုိမုိပြင်းထန်သော တ့ံုပြန်မုှများ ရိှနုိင်သည်။ လူတ့ုိသည် ကုိဗစ်-၁၉ မဖြစ်မချင်း  
ထုိရောဂါက ၎င်းတ့ုိ၏ ခန္ဓာကုိယ်ကုိ မည်သ့ုိ ထိခုိက်စေမည်ကုိ မသိနုိင်ပေ။  
ကာကွယ်ဆေးသည် သင်နှင့် သင့်မိသားစု ဘေးကင်းစေရန် အဓိက ကာကွယ်မုှ  
ဖြစ်သည်။

၉။ ကျွနု်ပ် ကုိဗစ်-၁၉ ဖြစ်ဖူးလျှင် ကာကွယ်ဆေး ထုိးနုိင်သလား။
ထုိးနုိင်ပါသည်။ သင့်တွင် ယခင်က ကုိဗစ်-၁၉ ဖြစ်ဖူးသည့်တုိင်အောင် ကုိဗစ်-၁၉  
ကာကွယ်ဆေး ထုိးရန် ကျန်းမာရေး အရာရိှများက အကြံပြုသော်လည်း ထုိသူတ့ုိ
ကြောင့် ရောဂါမကူးနုိင်တော့သည်အထိ ၎င်းတ့ုိသည် ကာကွယ်ဆေးထုိးရန် စောင့်
သင့်သည်။

၁၀။ ကလေးများအတွက် ဘယ်လုိရိှလဲ။
လက်ရိှတွင် ကုိဗစ်-၁၉ ကူးစက်မုှကုိ ကာကွယ်ရန် ကာကွယ်ဆေးတစ်မျုိးကုိ  
အသက် ၁၆ နှစ်နှင့်အထက် လူများအတွက် အတည်ပြုပေးထားပြီး တစ်မျုိးကုိ  
အသက် ၁၈ နှစ်နှင့်အထက် လူများအတွက် အတည်ပြုပေးထားသည်။ အသက် ၁၆ 
နှစ်အောက် ကလေးများအတွက် လေ့လာမုှများ ပြုလုပ်ဆဲဖြစ်သည်။

ကျွနု်ပ်တ့ုိသည် ကာကွယ်ဆေးဆုိင်ရာ နောက်ဆံုးရ အချက်အလက်များကုိ သင်တ့ုိနှင့် ဆက်လက်မျှဝေပါ
မည်။ ကာကွယ်ဆေး၏ ဘေးကင်းမုှနှင့် ထိရောက်မုှအကြောင်း အသိပေးသည်ကုိ လက်ခံသည့်အတွက်  
ကျေးဇူးတင်ပါသည်။

ယခုအခါ အမေရိကန် ပြည်ထောင်စုတွင် ကုိဗစ်-၁၉ အတွက် တရားဝင်ခွင့်ပြုချက်နှင့် ထောက်ခံ
ချက် ရထားသော ကာကွယ်ဆေး ရိှပြီ ဖြစ်သောကြောင့် ကုိဗစ်-၁၉ ကာကွယ်ဆေးထုိးခြင်း 
အစီအစဉ်အသစ်နှင့် ကုိဗစ်-၁၉ ကာကွယ်ဆေးများအကြောင်း သင် သိရန် လုိအပ်သော အချက်  
(၁၀) ချက် ရိှပါသည်။ ဤအချက်အလက်ကုိ ရောဂါ ထိန်းချုပ်ရေးနှင့် ကာကွယ်ရေး ယူအက်စ် စင်
တာများ (CDC) နှင့် မာယုိ ဆေးခန်း (Mayo Clinic) အပါအဝင် ကမ္ဘာ့နာမည်ကျော် ကျန်းမာရေး  
အဖ့ဲွအစည်းများမှ ပေးခြင်း ဖြစ်သည်။

သိကောင်းစရာများ

Burmese

ကာကွယ်ဆေးထုိးပါ။


